
Hürufilik təliminin ehkamlarına görə hərflər, nöqtələr, ədədlər Haqq tərəfindən nazil olan 
işarələr kimi anlaşılır və müqəddəs hesab edilir. Bu təlimə əsasən hərflərə hüdudsuz qüdrət verilir. 
Hərflər insan əqli kimi təzahür edir, onların vasitəsilə gözəgörünməzlər belə dərk olunur. Nəsimi öz 
şeirlərində insanları öz ilahi varlıqlarını dərk etməyə çağırır, allahı insanın özündə axtarırdı.   

Hürufilik təliminin əksər müddəaları Qurana istinad etdiyindən kamil insan anlayışına çox böyük 
əhəmiyyət verilir, çünki insan özü Haqqı tanımaq vasitəsidir və öz ruhi məqamına, dərəcəsinə görə 
daha kamil və Haqqa daha yaxındır. 

Hürufilik dövrünün siyasi-ideoloji təqiblərinə məruz qalan təlim olmuş və onun liderləri 
cəzalandırılmışlar. Bu səbəbdən də gizli yazılar sistemi düşünülmüş, mükəmməl bir təlim 
yaradılmışdır. Lakin zamanın sərt üzü bu təlimin elmi-fəlsəfi əsaslarını unutdurmuş, onun hansı 
şəkildə mövcud olmasından demək olar ki, əsər-əlamət qalmamışdır.  

Məqalədə hürufizmin mahiyyətini dərk etməyə yönəlmiş və onu bərpa etməyə hesablanmış kitab 
haqqında söhbət açılır. Bu məqsədlə Əhməd Elbrusun “Poetika və riyaziyyat” kitabı nümunə 
gətirilir. Kitab olduqca böyük maraq doğurur. Ərəb hərflərinə xas olan əbcəd hesabı əsasında 
hürufiliyin gizli yazılar mexanizminin necə qurulması göstərilir. Çox təəssüf ki, kitabın riyazi 
hesablamalarında kobud səhvlər buraxılmışdır. Həmin hesablamaların nəticələri iddia edilən gizli 
yazıların (kriptoqrafiyanın) açılmasına xidmət edir. Hesablamaların nəticələri kitabda 1-dən 126-a 
qədər nömrələnmiş şəkillər vasitəsilə təqdim edilmişdir. Hesablamaların əksəriyyətində səhvlər 
olduğuna görə belə qənaətə gəlmək olar ki, qarşıya qoyulan missiya yerinə yetirilməmişdir.  

Geniş elmi ictimaiyyətin istifadəsi məqsədilə yazılan bu kitab təəssüf ki, cansıxıcı və anlaşılmaz 
tərzdə yazılmışdır.  

Məqalənin sonunda göstərilir ki, kitabın anlaşılmamazlığı dövrünün böyük alimlərinin də 
narazılığına səbəb olmuşdur. Bu məsələyə aydınlıq gətirilsin deyə alimlərin müraciətləri əsasında 
nüfuzlu fililoq alim Əkrəm Cəfər kitabın mahiyyətinə dair məqalə ilə çıxış etmiş və göstərmişdir ki, 
əslində bu əsər Rəqib Rıfqının 1918-ci ildə İstanbulda çap olunmuş “Hərflərin sirri” kitabının təhrif 
olunmuş şəkildə təqdim olunan plagiat (ədəbi oğurluq) məhsuludur. 

 
Açar sözlər: İmadəddin Nəsimi, hürufilik təlimi, gizli yazılar (kriptoqrafiya),ərəb-fars hərfləri, 

nöqtələr, ədədlər, ilahiləşdirmə, riyaziyyat.  
 
Klassik ədəbiyyatımızın nəhəng simalarından olan İmadəddin Nəsimi irsinin elmi şəkildə 

öyrənilməsi hürufilik təliminin öyrənilməsi ilə sıx əlaqədardır. Bu təlim gizli mənalar, gizli yazılar 
(kriptoqrafiya) sistemindən, riyazi əsaslandırmadan ibarətdir kimi fikirlər söylənilir. Həmin gizli 
yazıların elmi, riyazi mahiyyətini geniş şəkildə oxucu kütləsinə izah edəcək monoqrafiya, kitab 
yoxdur. Varsa belə əhalinin çox böyük əksəriyyəti  xəbərsizdir.  

Hürufiliyin riyazi, elmi mahiyyəti ilə bağlı Azərbaycanda yazılnmış yeganə kitab 1979-cu ildə 
işıq üzü görmüşdür. Hürufiliyin elmi əsaslarının, əhəmiyyət və məqsədinin nədən ibarət olduğunu 
izah edəcək həmin kitab haqqında geniş söhbət açmazdan əvvəl bu təlimin mərkəzi ideyasını təşkil 
edən Insan anlayışı haqqında müqəddimə ilə başlamaq yerinə düşərdi. 

Hürufilik ifadəsi “əl-hüruf əl-ərəbiyyə” - ərəb hərfləri kəlmələrindən yaranmışdır. Hürufilik 
təliminin ehkamlarına görə hərflər, nöqtələr, ədədlər müqəddəsləşdirilir, onlar varlığın əsası hesab 
olunur [1]. Kəlam və söz Haqq tərəfindən nazil olan işarə kimi anlaşılır [5, s.251], çünki söz və nitq 
möcüzəsi insan fəzilətinin ən önəmlisidir. Tanrının insana bəxş etdiyi söz bilgi xəzinəsi və insan 
kamalının zirvəsidir [5, s.255]. İnsana bəxş edilən ilahi rəhmət və məhəbbət ruhlar aləminə xasdır. 
Bu ruh hələ insan mövcud olmazdan qabaq mövcud olmuşdur. İnsan ilə haqq arasında ünsiyyət və 
bağlılıq məhz ruhla əlaqədardır. Ona görə də insanın məqamı daha yüksəkdir, onun könlü əzəldən 
əbədə kimi ruh vasitəsilə haqqa bağlıdır [5, s.119].  

Hürufilik təliminə görə varlığın, kainatın vəhdətini özündə təzahür etdirdiyi üçün nitq 
məzmundan öncədir. Başqa sözlə, əşyaların adı onların varlığından əvvəl mövcuddur. Beləliklə, 
adlar əşyaların öz mahiyyəti kimi qəbul olunur. Hürufilər bu təlimin yaradılmasında və 32 ərəb-fars 
hərflərini əsas götürürdülər. Onların əqidəsincə hər şey hərflərin məcmusudur. Səs, hərf, say və 
nitqin ilahiləşdirilməsi hər canlı və cansız varlıqda ilahilərin yaradılmasına səbəb olurdu. Adəm 
nəinki ilk insan, o həm də dünyadakı mövcud ilahilərin təzahürüdür, əbədiyyətə qovuşmuş ali 
varlıqdır. Hürufilik təliminin ehkamlarına əsasən hərflərə hüdudsuz qüdrət verilərək əfsanələşdirilir 
və onlardan ilahilər yaradılırdı. Hərflər qüdrət və insan əqli kimi təzahür edir, onların vasitəsilə 
gözəgörünməzlər belə dərk olunur. Nəsimi öz şeirlərində insanları öz ilahi varlıqlarını dərk etməyə 
çağırır, allahı insanın özündə təzahür etdirir [1], çünki insan özü Haqqı tanımaq vasitəsidir [5, 
s.196].  

Hər bir zərrənin varlığında və xilqətində Tanrının qüdrət və hikmət nişanəsi vardır [5, s.195]. 
Hər bir zərrə dil açıb demək istəyir ki, mənim Xaliqim və Pərvərdigarım vardır [5, s.196]. 
Zərrəcikdən tutmuş bütün kainata kimi hər bir məxluqatın eşqi və həyatı vardır [5, s.91]. Hər bir 
zərrənin bətnində hərəkət və yaranış var, göz istəyir görsün. Hər bir zərrə öz səsi ilə “xaliqəm” 
deyir, qulaq istəyir eşitsin. Cəmi kainatda “xaliqəm” deyən nə varsa, hamısı insanın özündədir! 
Tanımır özünü insan, odur ki, yalan etiqad quludur [2,səh.37]. 

Nəsimi yaradıcılığının və hürufizmin fəlsəfəsi Allah nurundan şəfəqlənən insanı özünə, Yer 
üzünün əşrəfi olduğuna inandırmağa, Allahı göylərdən insanın bərabərinə endirməyə və insanı 
Allahın mərtəbəsinə ucaltmağa xidmət edir. 

İnsanları “yalan etiqad qulu” olmaqdan xilas etmək, insanı öz qüvvəsinə inandırmaq istəyən 
hürufi təlimi həyata, kainata ağıl gözü ilə baxır, bəşəriyyətin gözü önündən asılmış cəhalət və əsarət 
pərdəsini qaldırmağa xidmət edən güclü bir təlim kimi ortaya çıxır, mövcud quruluşun siyasi 
köklərini qoparıb tarixdən atmaq və onun yerində bəşərin yer üzərində yalnız öz idrakı, fəhmi 
hesabına qurula biləcək dövlətlərin ideoloji silahı və siyasi əsası kimi çıxış edir. Bir təsəvvür edin – 
feodalizm dövründə silah işlətmədən, qan tökmədən, zülmsüz-zalimsiz bir dövlət yaratmaq 
ehtirası... Hürufiliyin bu cəhətini İsa Hüseynov “Məhşər” romanında ustalıqla əks etdirmişdir. 
Söylənilən fikirlərin təsdiqi üçün əsərin müxtəlif hissələrindən məqsədəuyğun olsun deyə cüzi 
dəyişikliklə gətirilmiş nümunələrə diqqət yetirək: 

• Bəşər özünün xaliqliyini dərk edəcək, vahid olacaq və o vaxt din, dil, əqidə ayrılığı da 
olmayacaq, hamı bir-birini asanlıqla anlayacaq, beləliklə, yer üzündə insan ləyaqətini əskildən heç 
bir şey qalmayacaq. Lakin nəzərə almaq lazımdır ki, məhdud ərazidə qurulan azad səltənətdə 
mütləq doğru azadlıq, həqiqi kamillik və ləyaqət qeyri-mümkündür; nə qədər ki, ordular tərk-silah 
deyillər, nə qədər ki, təhlükə və qorxu mövcuddur hürufilik yayılmalıdır [2,səh.68 və 166]. 

• Hakimiyyəti ələ almaq üçün silah yeganə vasitə deyil, bu, silahsız da elan oluna bilər. Lakin 
məhdud ərazidə qurulan Ədalət səltənətini təcrid etmək mümkün deyil, çünki cahangirlər 
dünyasının əhatəsində qılıncla üz-üzə duracaq, xaricdən basqın təhlükəsi artdıqca tədricən istiqbala 
inamı itirəcəklər, özləri ədalətsizlik törədəcəklər və buna qarşı hakimiyyət zoru tələb edib öz əlləri 
ilə istibdad yaradacaqlar, bətnən tamam dəyişib insana etiqaddan məhrum olacaqlar. Bu – 
məhşərdir... “Məhşər” adlanan o dəhşət insana etiqadın məhvi deməkdir ki, bu da ancaq və ancaq 
hakimiyyət zoruna və silaha istinaddan törəyir. Demək, məhdud ərazidə zora və silaha istinad edən 
Ədalət səltənəti qeyri-həqiqidir, elmdən kənardır və yalandır. Demək, Fəzl-həqqin səltənəti elmin 
cəmi yer üzündə yayılmağını və bəşərin din və əqidə ayrılığından xilasını və idrak yolunda birliyini 
tələb edir [2,səh.192]. 

Romandan gətirilən bu nümunələr utopik sosializm nəzəriyyəsinə bənzəyir. Digər tərəfdən 
marksizm-leninizm nəzəriyyəsinə görə ayrıca götürülmüş bir və ya bir neçə ölkədə sosializm 
qurmaq mümkündür ideyasına bir bənzəyiş var. 

Romanda, ələlxüsus da real həyatda insanın kamilləşməklə ideal cəmiyyət qurmaq arzusunu 
həyata keçirmək üçün açıq şəkildə geniş təbliğatdan istifadə etməsi o dövrdə, qismən elə indinin 
özündə də ağlasığmaz bir hal idi. Nəsimi incə şairliyi və hürufi ideyaları ilə məşhurlaşdığından 
insanlar onu lider kimi qəbul etməyə başlamışdı və o, siyasi dairələr üçün nüfuz, təhlükə mənbəyi 
hesab edilirdi. Bu baxımdan hürufi təlimi siyasi hakimiyyətə müxalif olduğu üçün öz təlimlərini 
aşkar yaymaq imkanlarından məhrum idilər. Hürufilik sonrakı onilliklər, əsrlər boyu ona görə 
unutduruldu ki, o zülmə, feodalizmə, əsarətə qarşı idi, insanı daxilən paklaşdırmaqla vahid bir 
əqidəyə, amala xidmət etməyə yönəlmişdi. Onlar insanı Allahın yer üzərində əvəzləyicisi, xəlifəsi 
kimi görürdü, çünki Quranda belə deyilirdi. Bu təlim kamil insan yetişdirməyi qarşıya məqsəd 
qoyurdu, çünki yalnız kamil insan dünyanı qansız, müharibəsiz idarə etməyə qadirdir.  

Hürufilik təliminin əksər müddəaları Qurana istinad etdiyindən kamil insan anlayışına çox böyük 
əhəmiyyət verilir. İslamda insan amili xüsusi yer tutur və insan həyatının ən ali hədəfi kamilliyə 
yetişməkdir [5,səh.313/314], çünki bəşər öz fitrətinin istəyi ilə hər şeydə kamillik, ahəngdarlıq və 
gözəllik axtarır [5,səh.65]. İnsanın ruh vasitəsilə Tanrıya bağlılığı onu bildirir ki, ruh insandan öz 
əslinə doğru əks istiqamətdə yüksəliş tapır [5,səh.294] və insan öz naqisliyini anlayaraq kamilliyə 
ehtiyac duyur [5,səh.23]. Yalnız kamil insanın ruhu öz əslinə doğru yüksəlir və Tanrı ilə ünsiyyət 
tapa bilir [5,səh.70]. Kamillik məqamına yetişən insan özünü tanımaqla özündənqurtuluş yoluna 
qədəm qoyur [5,səh.84] və mənəvi-ruhi işıqlanma tapmış kamil insan qəlbi haqqa doğru yönəlir. 
İnsanın kamilliyi onun əqli-mənəvi təkamülü, əxlaqi fəziləti və Haqq ilə yaxınlığıdır [5,səh.307]. 
Məlumdur ki, insan xilqətin son pilləsidir və ən kamil varlıqdır. Insan öz ruhi məqam və dərəcəsinə 
görə daha kamil və Haqqa daha yaxındır [5,səh.69]. Tanrı insanı özünü tanıtmaq üçün yaratmışdır 
və əgər bəşər yaranmasaydı Tanrı kamil şəkildə tanınmazdı, yəni ilahi eşqi qəbul edən və Tanrı 
əzəmətini anlayan yeganə varlıq insandır [5,səh.36]. Dünya kamil insana görə xəlq olunub 
[5,səh.308]. 

Bu böyük və sadə həqiqətləri insanlara çatdırmaq tarix boyu elm və ağıl adamlarına ən çətin iş  
olmuşdur. Məhz həmin həqiqətlər siyasət və hərb adamlarına, hökmdarlara və dövlət başçılarına 
münasib olmadığından hürufi kimi təlimlər təqiblərə məruz qalmış, onların liderləri 
cəzalandırılmışlar. Bu səbəbdən də gizli mənalar sistemi düşünülmüş, mükəmməl bir təlim 
yaradılmışdır. Lakin mövcud siyasi quruluşun qorxusu, təqiblər, edamlar bu təlimin elmi-fəlsəfi 
əsaslarını unutdurmuş, pərən-pərən etmiş və hansı şəkildə mövcud olmasından demək olar ki, əsər-
əlamət qalmamışdır.  

Lakin əsrlər sonra hürufiliyin elmi cəhətdən bərpası ilə məşğul olaraq “uğur qazanmış” Əhməd 
Elbrus həmin abidənin təməlinin nədən ibarət olduğunu 1979-cu ildə “Elm” nəşriyyatında rusca 
nəşr olunmuş “Поэтика и математика” (“Poetika və riyaziyyat”) kitabında göstərmişdir. Bu cür 
əsərə sevinməmək olmur, lakin əsərlə tanış olduqda böyük çətinliklərlə qarşılaşırıq. Nədən ibarətdir 
bu çətinliklər? 

Birincisi, ərəb əlifbası, hərflərin işlənmə qaydası, onların birləşmələri və əbcəd hesabı qaydaları 
əsasında hərflərin ədədi ekvivalentlərinin yazılışı barədə heç bir məlumat verilməyib. Mən bunu bir 
mütəxəssis deyil, oxucu kimi diqqətə çatdırıram, çünki ictimaiyyətin də istifadəsi məqsədilə 
buraxılmış hər bir kitab geniş oxucu kütləsinə aydın bir dildə yazılmalıdır. Təəssüf ki, kitab bu 
cəhətdən tələbləri ödəmir və cansıxıcıdır. 

Ikincisi, hesablamalar həddindən artıq “quru” dildə, əksər hallarda isə izahlar verilmədən təqdim 
edilir.  

Üçüncüsü, anlamaq olmur ki, hərflərin parol-mənaları hansı əsasla üç cür göstərilmişdir. 
Əsər iki hissədən ibarətdir və birinci hissə öz növbəsində iki fəslə bölünür. Birinci fəsildə 

hərflərin, hərflərdəki nöqtələrin və ədədlərin simvolikaları alınaraq sistemləşdirilmişdir. Ayrı-ayrı 
fikirlərin isbatı üçün aparılmış hesablamalar və nəticələr 1-dən 126-a qədər nömrələnmiş şəkillər 
vasitəsilə təqdim edilir. 

Hərflərin simvolikaları 33 və 34-cü şəkillərdə verilmişdir [4,səh.44-45]. Buradakı nəticələr 33-cü 
şəkildə tamamilə və 34-cü şəkildə isə qismən səhvdir.  

Nöqtələr üçün verilmiş 44-cü şəkil özü də qismən səhvdir [4,səh.51]. Şəkil 46-da [4,səh.53] hərf 
və nöqtələr üçün birgə tərtib edilmiş cədvəl qabaqcadan hesablanmış 33 və 34-cü şəkillərə istinadən  
qurulduğu üçün burada da çoxlu səhvlər var. Şəkil 47-də [4,səh.54] verilmiş hərf və nöqtələrin tam 
cəmi cədvəli isə əvvəlki cədvəllərdən törəmə olduğu üçün tamamilə səhvdir.  

Tərtib olunmuş bu dörd cədvələ əsasən 1-dən 100000-ə qədər olan ədədlər mənalandırılır 
[4,səh.56-94]. Burada qeyd etmək lazımdır ki, cədvəllərdə səhvlər olduğundan ədədlərin mənası 
kitabda təqdim edildiyi kimi düzgün anlaşılmır. Hətta fərz etsək ki, cədvəllər düzdür, səhvsizdir, o 
zaman mənalandırmanın özündə də çoxlu nöqsanlar olduğunu görərik. Nöqsanlar isə başlıca olaraq 
cədvəllərə istinadı göstərən qısaldılmış SB (hərflərin cəmi), ST (nöqtələrin cəmi), PSB (hərflərin 
tam cəmi), PST (nöqtələrin tam cəmi) ifadələrinin uyğun yazılmamasından irəli gəlir. Bu isə o 
deməkdir ki, hesabat üçün lazım olan qiymətləri göstəriciyə əsasən axtarılan cədvəldə ya tapmaq 
olmur, ya da başqa cədvəldə görürük. Yaxşı olardı ki, qısaldılmış ifadələrin yerinə cədvəlin nömrəsi 
yazılardı. Bunlardan əlavə müəllif 1-dən 200-ə qədər olan ədədləri ardıcıl araşdırdığı halda 200-dən 
100000-dək olan ədədləri ayrı-ayrı qruplara bölür (məsələn, 201-300, 401-500, 2001-3000, 4001-
5000, 5001-18000, 18001-100000) və heç bir izahat vermədən cəmi 255 ədədin şərhini təqdim edir. 
Bu izahların davamı kimi həmin fəsildə verilmiş 49, 50, 56-cı şəkillərdəki [4,səh.95, 96, 100] 
nəticələr də düzgün deyildir.  

Əsərin ikinci hissəsində simvolikaların sirrli düyünlərindən nümunələr kimi bir neçə eyniyyətin 
isbatı verilmişdir. “Allah=Fəzl=Kainat” eyniyyətinin isbatı üçün  hesablamalar 64(I)-ci şəkildən 73-
cü şəkilə qədər təqdim edilmişdir [4,səh.113-124]. Bunlardan 65, 66, 67, 69, 70, 71b, 72-ci 
şəkillərin nəticələri səhv olduqları üçün eyniyyət isbat edilmiş hesab edilə bilməz. 

“Allah=Fəzl=Nəsimi” eyniyyətinin isbatı üçün aparılmış hesablamaların 75, 76, 80 (qismən), 82, 
90-cı şəkillərdə alınan nəticələri də doğru deyil. 

“Allah=Fəzl=Mən=Nəsimi=İnsan” eyniyyətinin isbatında isə 104, 105, 107, 109, 110 və 113-cü 
şəkillərdə alınan nəticələr doğru deyil [4,səh.155-164]. Bundan əlavə 94, 97 və 111-ci şəkillərdə 
yekun nəticəyə təsir etməyən aralıq səhvlər buraxılmışdır və təəssüf ki, bir sıra yerlərdə olduğu 
kimi, bu səhvlər barədə də kitabın sonuna qoyulmuş düzəliş vərəqində heç bir məlumat yoxdur. 

Sonuncu eyniyyət olan “Allah=Fəzl=Mən=Nəsimi=İnsan=Kainat” eyniyyətinin isbatında şəkil 
125-də alınan nəticə doğru deyil [4,səh.178]. 

Yuxarıda adları çəkilən şəkillərdəki konkret səhvlərin nədən ibarət olduğunu göstərmək yazı 
baxımından böyük həcm tutduğu üçün onlar barədə qısa məlumat verildi. 

Göstərilən nöqsanları bir daha nəzərdən keçirdikdə belə qənaətə gəlmək olur ki, müəllif əsərini 
tam işləməmişdir, prinsipial səhvlər buraxılmışdır və təəccüblü də olsa əsəri bu şəkildə çap 
etdirməyə müvəffəq olmuşdur (zatən, özü “Elm” nəşriyyatının baş redaktoru idi). 

Bir oxucu kimi belə bir əsərin nəşr olunmasına sevinsəm də qeyd etmək lazımdır ki, əsər 
ictimaiyyət üçün nəzərdə tutulmayıb, ətraflı şərhlərə çox böyük ehtiyac duyulur. Hesablamalarda 
bağışlanılmaz səhvlər buraxılmışdır, cədvəllərdən istifadəni göstərən ifadələr cansıxıcı və qeyri-
dəqiqdir, hürufiliyin özü haqqında geniş şərhə ehtiyac olduğu halda cəmi bir-iki sözlə 
kifayətlənilmişdir.  

Bütün bu qüsurları nəzərə alaraq zamanında kitab haqqında məqalə yazıb müxtəlif nəşriyyatlara 
üz tutsam da müəllifin nüfuz sahibi olması səbəbindən onun çap olunmasına nail ola bilmədim. 
Nəhayət, əsərin müəllifi ilə şəxsən görüşüb iradlarımı bildirdim. Müəllif əsərin müdafiəsi xeyrinə 
tutarlı dəlillər gətirə bilmədi və bu işdə ona digər insanların yardım etməsi, hətta riyazi 
hesablamaları onun əvəzindən etdiklərini bildirdi. Çox güman ki, oxucular bu sözlərə 
inanmayacaqlar, lakin deyilənlər həqiqətdir. Bir oxucu kimi bu həqiqəti 30 ildən artıq müddətdə 
ictimailəşdirməmişəm və özümdə saxlamışam. Etiraf edirəm ki, müəllif həyatda olmadığına görə 
illər uzunu bunları oxucular və elmi ictimaiyyət üçün açıqlamaq istəmirdim. Lakin elm həqiqəti 
sevir, ona görə də böyük bir zaman fasiləsindən  sonra bu həqiqətləri, xüsusilə də 2019-cu il 
respublikada Nəsimi ili elan edildiyinə görə oxucularla bölüşməyi özümə borc bildim. Əsərin riyazi 
hesablamalarla zəngin olması və filoloqların əksəriyyətinin bu sahədə hazırlığının zəif olması onu 

mənimsəməkdə müəyyən çətinliklər yaradır. Görünür bunların nəticəsidir ki, hətta dövrünün bir sıra 
görkəmli alim və filoloqları əsəri doğru qiymətləndirə bilmirdilər (məsələn, böyük şərqşqnas 
alimimiz Rüstəm Əliyev və başqaları). 

Əsərlə tanışlığımdan təxminən 30 il ötmüşdü. Günlərin birində mərhum elmi rəhbərim, professor 

В статье речь идет о книге, которая ориентирована пониманию сущности хуруфизма и 
рассчитана на ее восстановление. С этой целью приводится пример книги Ахмеда Эльбруса 
«Поэтика и математика». Книга представляет собой большой интерес, где показывается как 
был выстроен механизм тайной записи хуруфизма на основе счета абджад, свойственный 
арабским буквам. К сожалению в математических расчетах книги пропущены грубые 
ошибки. Результаты этих расчетов служат раскрытию претендуемой тайной записи 
(криптографии). Результаты расчетов приведены в виде рисунков под номером от 1 по 126. 
Исходя из того, что имеются ошибки в большинстве расчетов можно прийти к выводу, что 
поставленная перед собой миссия не была выполнена.  

Книга рассчитана на широкую научную общественность, но к сожалению, написана в 
недоступном к пониманию и непонятном стиле.  

В конце статьи указывается, что непонятность книги послужила недовольству знатных 
ученых своего времени. На основе обращений ученых того времени авторитетный ученый-
филолог Акрам Джафар с целью приведения ясности к этому вопросу выступил со статьей и 
показал, что эта книга на самом деле в искаженной форме представляет собой продукт 
плагиата (литературного воровства) турецкого автора Рагиб Рыфкы «Тайна букв», изданном 
в 1918 году в Истанбуле. 

Mathematical bases of hurufism 
Summary 

 
The letters, dots, numbers are regarded as signs from God and considered sacred in accordance 

with the teachings of the huruphism. Under these teachings, letters are infinitely powered. The 
letters seen as human beings and they are understood even by the invisible. Nasimi calls people to 
realize their divine existence in his poems and he looked for God in man.  

Most of the provisions of the huruphism teaching were based on the Koran and attached great 
importance to man.Huruphism was exposed to political persecution of the era and its leaders were 
punished. There fore, a secret system of writing has been created and a perfect system has been 
created. But over the time, the basics of this training have been forgotten and almost no sign of its 
existence. The article deals with the understanding of the nature of huruphism and a book written 
for its restoration. In the article Ahmad Elbrus’s book “Poetics and Mathematics” is an example. 
The book is a very interesting book. Unfortunately, there are great mistakes in the mathematical 
calculates in the book. Because many of the accounts are erroneous, the missions has not been 
fulfilled.Unfortunately, this book intended for public reading, is written in a boring and 
incomprehensible way. At the end of the article, it is said that the difficult writing of the book has 
caused dissatisfaction among many scientists. The influential philologist Akram Jafar wrote an 
article about this book and found that this book was a stolen product and it was a distorted form of 
“The secret of the letters” which belonged Raqib Rifqi and published it in Istanbul in 1918. 

